
Luni l’11 di ferraghju di u 2019 

FEMU A CORSICA  

Per sparghjimentu prestu 

« Crisa di u latte» in Sardegna   

  

  

U pasturalismu sardu cunnosce una crisa chì si vede incù à calata di u prezzu di u litru di latte, 
minacciandu un puntellu maiò di a so ecunumia isulana. 
 
Sè nò pigliemu a dimensione economica di e dui isule, l'allevi ovini sardi è corsi sò sfarente : 3 Millioni 
di pecure in Sardegna è 120 000 in Corsica ;  mà simai u pasturalismu di e dui isule venisse à smarisce, 
ci sarebbe un effetu "domino" annant'à valore aghjuntu culturale, patrimuniale è paeseghjistichi di issi 
territorii mediterranii isulani.  
 
Aldilà di u sustegnu fraternu è murale chè nò purtemu à i pastori sardi, si dumanda a messe in piazza 
d'un pianu eccezziunale di difesa, per u sviluppu è a prumuzione di u pasturalismu Sardu è Corsu. Un 
pianu di difesa purtatu à livellu Auropeu è prisentatu da a Cumissione di l'Isule di a CPMR (Conference 
of Peripheral Maritime Regions) à u principiu di marzu per via di a Ghjunta di Sardegna è u Cunsigliu 
Esecutivu di a Corsica. 
 
U scopu di issu pianu sarà di rinfurzà e pruduzione casane di i territorii incù denuminazione d'urigine 
cuntrulate « Fiore Sarda » è « tutte l'AOC di Corsica » (in traccia per una ricuniscenza) per piantà issi 
malfatti ch’arruvinanu e pruduzione di l’isule. 
 

- Truvà un equilibriu trà pruduzione casane è industriale 
- Fà pruposte cumune in u quadru di a nova PAC (Pulitica Agricula Cumuna) di L’Auropea per 

salvà u pasturalismu mediterraniu chì face parte di u patrimoniu mundiale ! 
 
U latte di i nostri pastori hè u sangue di e nostre terre isulane, è u pasturalismu l'anima di ciò chè nò 
semu è chì porta richezza per l'avvene. 
 
Aldilà di u valore economicu, hè l’unu di i simbuli di a cultura sarda ch’hè toccu oghje. 
 
Femu a Corsica porta un sustegnu maiò à i pastori in lotta. 
 

 

P/ A Ghjunta Femu a Corsica, 

Ghjuvan-Felice Acquaviva, Sicretariu Naziunale, 

 


